
QORTI TAL-APPELL
IMHALLFIN

S.T.0. PRIM IMHALLEF MARK CHETCUTI
ONOR. IMHALLEF JOSEPH R. MICALLEF

Seduta ta’ nhar |-Erbgha, 27 ta’ Jannar, 2021.

Numru 3
Rikors numru 684/2017 JA
Fl-Atti tal-Ittra Ufficjali mahruga ghall-finijiet tal-Artikolu 166A tal-
Kapitolu 12 tal-Ligijiet ta’ Malta numru 46/2017
u
FI-Atti tal-Mandat ta’ Sekwestru numru 1021/17
u

FI-Atti tal-Mandat ta’ Qbid numru 1023/17
fl-ismijiet:

Louis Bonnici
V.

Maria Magdala Sultana

II-Qorti:

1. Dan huwa appell imressaq mill-intimata ezekutata Maria Magdala
Sultana minn sentenza moghtija mill-Prim’Awla tal-Qorti Civili fit-28 ta’
Frar, 2018 (minn issa ‘| hemm imsejha “s-sentenza appellata”), fl-atti fl-
ismijiet premessi, li biha w ghar-ragunijiet hemm imfissra, dik il-Qorti
¢cahdet it-talbiet taghha ghat-twaqqif tal-ezekuzzjoni tal-Ittra Uffi¢jali fuq
imsemmija mahruga fl-24 ta’ Mejju, 2017 (li saret ezekuttiva fil-5 ta’ Lulju,
2017) u kif ukoll ghat-twaqqif tal-ezekuzzjoni taz-zew§ Mandati ezekuttivi

ta’ gbid u ta’ sekwestru mahrugin kontriha fit-12 ta’ Lulju, 2017;

2. Fl-att li bih fethet il-kawza, ir-rikorrenti ezekutata qalet li l-intimat
ezekutant talabha thallas is-somma ta’ dsatax-il elf ewro (€19,000)
permezz ta’ ittra uffi¢jali (minn issa ‘I hemm imsejha “l-Ittra”) numru
46/2017 mahruga skond I-Artikolu 166A tal-Kapitolu 12 tal-Ligijiet ta’
Malta. Tghid li dik I-ittra saret ezekuttiva u l-ezekutant hareg kontriha
zewd Mandati (Mandat ta’ Sekwestru numru 1021/2017! u Mandat ta’
Qbid numru 1023/20172) fuq is-sahha ta’ dik I-lttra. Ghal numru ta’
ragunijiet, ir-rikorrenti ikkontestat |-imsemmija Ittra u Mandati, talbet it-
thassir taghhom u kif ukoll it-twaqqif tal-ezekuzzjoni taghhom. Hija talbet
lill-ewwel Qorti ssib Ii I-Ittra ma tiswiex u li dagstant iehor huwa bla siwi t-
titolu ezekuttiv miksub permezz taghha u z-zewg atti ezekuttivi (il-

Mandati) li nhargu fuq is-sahha taghha;

! Dok “B”, fpagg. 13 — 20 tal-process
2 Dok “C”, fpagg. 21 sa 30 tal-proc¢ess

3. Fit-Twegiba tieghu, I-intimat ezekutant laga’ kemm b’ec¢¢ezzjonijiet
preliminari kif ukoll fil-mertu. Proc¢eduralment, gal li gabel kull hag’ohra,
iI-Qorti trid tistharreg jekk, minhabba |-kundizzjoni medika li r-rikorrenti
galet li ghandha, tistax tmexxi b’din l-azzjoni. Qanqal I-e¢¢ezzjoni tal-
irritwalita tal-azzjoni mressqa mill-ezekutata billi, filwaqt li r-rikorrenti
tittanta gudizzju taht I-Artikolu 166A(5) tal-Kapitolu 12 tal-Ligijiet ta’ Malta,
fl-istess nifs gieghda titlob is-sospensjoni tal-ezekuzzjoni tal-Mandati
relattivi. Qal li I-azzjoni hija maghmula minn zew§ azzjonijiet flimkien,
wahda taht I|-Artikolu 166A(5) u |-ohra taht I|-Artikolu 281 tal-imsemmi
Kodi¢i, li ma jogoghdux flimkien. llli safejn |-azzjoni hija mibnija fuq I-
Artikolu 281, jongsu |-elementi mehtiega biex azzjoni bhal dik tirnexxi, kif
ukoll li I-azzjoni tressqget gabel waqtha billi I-pro¢edura bhal dik tista’
titressaq biss wara li tkun saret |-ezekuzzjoni tal-atti ezekuttivi li hu
mahsub li tattakka. Fl-ahharnett, gal li I-Mandati ma jistghux jigu sospizi.
Fil-mertu, laga’ billi gal li n-notifika tal-atti kollha kienet tajba u kif titlob il-

ligi u li jikkonkorru fl-Ittra I-elementi kollha mehtieda biex tkun tghodd;

4. llli biex waslet ghall-imsemmija sentenza appellata, I-ewwel Qorti
ghamlet il-konsiderazzjonijiet li gejjin:

“Ikkunsidrat:

“Din hija azzjoni bbazata fuq I-artikolu 281 tal-Kap. 12.

4lli dan I-imsemmi Artikolu tal-Ligi kif gja’ ssemma jipprovdi testwalment
illi:

“(1) Minghajr pregudizzju ghal kull jedd iehor taht din il-ligi jew
xi ligi ohra, persuna kontra min jinhareg att ezekuttiv jew xi
persuna ohra interessata, tista’ taghmel rikors li jkun fih is-
sottomissjonijiet kollha li tista’ tkun tixtieq taghmel flimkien mad-
dokumenti kollha li jsostnu r-rikors lil dik il-Qorti li tkun harget
dak I-att fejn titlob li I-att ezekuttiv jithassar, sew ghal kollox jew
fparti minnu biss, ghal raguni valida skont il-ligi.”

‘i I-gurisprudenza ta’ dawn il-Qrati fir-rigward issa hija cara u kostanti.
Fis-sentenza moghtija mill-Prim Awla tal-Qorti Civili fil-5 ta’ Mejju 2005 fil-
kawza “Pace vs Sultana” intqal li:

“lli I-Qorti hija tal-fehma li I-ghan li ghaliha ddahhlet din id-
dispozizzjoni fil-Kodici tal-Procedura huwa marbut ma’ xi ghelt
jew nuqqas fl-att ezekuttiv innifsu, li, bis-sahha tieghu, I-parti
ezekutata tbati prequdizzju. Minn dak i jirrizulta minn ezami
tad-dibattiti parlamentari li wasslu ghad-dhul tal-imsemmi
artikolu fil-Kodic¢i, ma kinitx il-fehma tal-legislatur li din il-
procedura tintuza biex il-mandat jew att ezekuttiv iehor jigi
attakkat jew imhassar ghal ragunijiet ta’ kontestazzjoni li huma
marbuta mal-mertu nnifsu li, bis-sahha tieghu, I-istess att
ezekuttiv ikun inhareg. Kemm hu hekk, I-ewwel kliem tas sub-
artikolu (1) tal-artikolu 283A jaghmluha c¢ara li r-rimedju moghti
lir-rikorrent jinghata bla hsara ghal kull jedd iehor taht I-istess
Kodi¢i jew xi ligi ohra;

‘i I-ligi ma tghidx x’tista’ tkun “raguni valida skond il-ligi”, li
nsibu fl-imsemmi artikolu. Madankollu, in generali, jista’ jinghad
li mandat jista’ biss jigi attakkat kemme-il darba jkun inhareg
minn Qorti zbaljata jew jekk ikun hemm xi difett fil-forma. Meta
I-ligi riedet tfisser fliema Cirkostanzi jista’ jintalab il-hrug tal-
Kontro-Mandat, dan qalitu u fissritu b’reqqa, per ezempju, fi-
artikolu 836, Ii jitkellem dwar Mandati kawtelatorji. [I-Mandat
mertu tal-kawza prezenti m’huwiex Mandat kawtelatorju,”

“llli ghandu jigi enfasizzat ghalhekk, illi fi pro¢eduri bhal dawk odjerni, il-
Qorti hija prekluza milli tqis il-mertu tal-kreditu ezistenti bejn il-partijiet
(ara s-sentenzi migbura fis-sentenza “Zammit noe vs Ellis noe” tal-15
ta’ Dicembru 2015). Kif elaborat il-Qorti fil-fuq Citata sentenza “Pace vs
Sultana”: “‘ma kinitx il-fehma tal-legislatur li din il-pro¢edura tintuza biex
il-mandat jew att ezekulttiv iehor jigi attakkat jew imhassar ghal ragunijiet
ta’ kontestazzjoni li huma marbuta mal-mertu nnifsu li, bis-sahha tieghu,
I-istess att ezekuttiv ikun inhareg.” Is-setgha tal-Qorti ftalba ta’ din ix-
xorta hija limitata ghall-ezami pjuttost formali tal-mandat de quo b’dana
illi I-istess Qorti hija prekluza milli tmur oltre mid-dettami tal-formalitajiet
imposti mill-Art 274 tal-Kap. 12.

“Nli fis-sentenza fl-ismijiet “HSBC Bank Malta p.l.c. (C- 3177) vs Doris
Conchin” deciza mill-Prim’ Awla tal-Qorti Civili fit-28 ta’ Lulju 2011 u
kkonfermata fl-appell intqal hekk: 1-ghan Ili ghaliha ddahhlet il-pro¢edura
taht l-artikolu 281 fil-Kodici tal-Pro¢edura huwa marbut ma’ xi ghelt jew

nuqqgas fl-att ezekuttiv innifsu li, bis-sahha tiehu, il-parti ezekutata tbaghti
pregudizzju. Ghalhekk ma kinitx il-fehma tal-legislatur i din il-pro¢edura
tintuza biex il-mandat jew att ezekuttiv iehor jigi attakkat jew imhassar
ghal ragunijiet ta’ kontestazzjoni li huma marbuta mal-mertu nnifsu, li bis-
sahha tieghu I-istess att ezekuttiv ikun inhareg.”

“I

lli meta xehdet ir-rikorrenti qalet li hija ma rrispondietx ghall-ittra uffi¢jali
ghaliex kienet marida u qalet li ssofri minn ¢ertu mard Ii I-Qorti mhux se
ssemmi fis-sentenza biex tipprotegi [-privatezza tar-rikorrenti.
Madankollu indubbjament ma ppruvatx la li kien hemm xi difett fil-forma
tal-mandat u langas li kien hemm xi zball li ppregudikaha. Ghalhekk it-

3,

talba taghha ma tistax tintlaga’.”;

5. Ir-rikorrenti ezekutata (minn issa ‘1 hemm imsejha “l-appellanti”)
hassitha aggravata bl-imsemmija sentenza u b’Rikors tal-Appell
imressag minnha fil-5 ta’ Marzu, 2018, talbet li din il-Qorti thassar is-
sentenza appellata u, minflok, tiddeciedi billi twaqqaf |-ezekuzzjoni tal-
Ittra u kif ukoll tal-Mandati mahrugin bis-sahha taghha, twaqqaf il-hrug ta’
atti ezekuttivi ohra mahruga fuq I-imsemmija lIttra, tiddikjara ma tiswiex I-
imsemmija ittra u tirrexxindi t-titolu ezekuttiv miksub bis-sahha taghha u

tal-imsemmija Mandati;

6. B'Risposta tal-4 ta’ Dicembru, 2020, I-intimat ezekutant (minn issa
'l hemm imsejjah “l-appellat”) laga’ ghall-imsemmi appell billi gal li s-
sentenza appellata kienet tajba u jmissha tkun konfermata u l-appell
minnha mic¢hud. Fil-qosor, huwa jghid li [-appellanti lanqas taghraf taht
liema dispozizzjoni tal-ligi ressqet il-kaz taghha u li I-appell taghha jixhed
dan it-tahwid billi I-azzjoni attric¢i tressqet kemm fl-atti tal-Ittra u kif ukoll fl-
atti tal-Mandati. Li kieku tabilhaqq |-azzjoni attri¢i kienet skond id-

dispozizzjonijiet tal-Artikolu 166A(5) tal-Kap 12, I-azzjoni kienet titmexxa

kif jitlob dak I-artikolu. Itenni li, ladarba I-appellanti gieghda titlob it-thassir
kemm tal-Ittra u kif ukoll tal-Mandati, I-ewwel Qorti ghamlet sew li gieset
l-azzjoni taht id-dispozizzjonijiet tal-Artikolu 281 tal-istess Kodic¢i. Jghid
ukoll li I-ewwel Qorti dan ghamlitu flok ma gieset lilha nnifisha mhux
kompetenti billi azzjoni taht id-dispozizzjonijiet tal-Artikolu 166A(5) kellha
tingieb quddiem il-Qorti tal-Magistrati (Malta) jew Ghawdex. Itenni li I-

ewwel Qorti mxiet fis-sewwa u ma kellhiex ghalfejn tidhol fil-mertu tas-

siwi tal-Ittra;
7. Rat l-atti kollha tal-kawza;
8. Semghet it-trattazzjoni mill-avukati tal-partijiet;

9. Rat id-degriet tat-12 ta’ Jannar, 2021, li bih halliet il-kawza ghallum

ghas-sentenza,;

Ikkunsidrat:

10. lli din hija azzjoni mahsuba biex thassar ittra uffi¢jali li nharget taht
l-Artikolu 166A tal-Kodici tal-Organizzazzjoni u Procedura Civili (il-Kodi¢i)
li kienet saret ezekuttiva, kif ukoll sabiex thassar I-ezekuzzjoni ta’ atti
ezekuttivi mahruga tant is-sahha taghha. L-appellanti tghid [i I-Ittra ma

tiswiex ghaliex ma fihiex ir-ragunijiet li fugha giet imsejsa t-talba, ir-

ragunijiet ghaliex it-talba ghandha tintlaga’ jew dikjarazzjoni tal-fatti
b’sostenn tat-talba. Tghid wkoll li fl-lttra ma jikkonkorrux ir-rekwiziti
mehtiega mill-Artikolu 166A tal-Kodiéi tal-Proéedura Civili, kif ukoll li I-Ittra
ma gietx notifikata kif imiss. Minhabba fhekk, tghid li I-Mandati li nhargu
bis-sahha tal-Ittra ma jiswewx u lanqas jistghu jinhargu atti ezekuttivi

ohrajn bis-sahha taghha;

11. i, kif inghad, l-appellat laga’ b’numru ta’ e¢¢ezzjonijiet, kemm
preliminari kif ukoll fil-mertu. L-ewwel Qorti gieset li l-azzjoni kienet
wahda mressqa taht I|-Artikolu 281 tal-Kodic¢i, u ¢ahdet it-talbiet tal-

ezekutata sewwasew fuq dik il-premessa;

12. llli I-appellanti gajmet hames aggravji mis-sentenza appellata. L-
ewwel wiehed hu li I-Ewwel Qorti warrbet ghal kollox dak li jghid |-Artikolu
166A(5) tal-Kodici tal-Procedura Civili u illimitat il-gudizzju taghha fuq dak
li jipprovdi I-Artikolu 281 tal-istess Kodi¢i. Dan wassal biex I-ewwel Qorti
naqgset li tistharreg is-siwi tal-Ittra. Fit-tieni aggravju, tilminta li I-ewwel
Qorti fissret hazin I-Artikolu 281 tal-Kodic¢i meta nagset li tgis jekk kienx
hemm ‘raguni valida fil-ligi’ li twassal ghat-thassir tal-atti ezekuttivi. It-
tielet aggravju jqis li I-ewwel Qorti nagset li taghmel apprezzament tajjeb
tal-fatti migjuba quddiemha. Ir-raba’ aggravju huwa fis-sens li s-sentenza

appellata hija nieqsa mill-motivazzjoni mehtiega mil-ligi; filwaqt li bil-

hames aggravju, l-appellanti tghid li I-ewwel Qorti nagset li tgis it-talbiet

marbuta mat-twaqqif tal-ezekuzzjoni tal-Ittra;

13. llli jibda biex jinghad li din il-Qorti tara li I-mod kif I-appellanti ghazlet
li tmexxi |-kaz jixhed nuqqas ta’ thaddim xieraq tal-ghodda proc¢edurali li
setghet jew messha ngdiet bihom. Dan wassal biex, kemm quddiem I-
ewwel Qorti u kif ukoll f'din l-istanza, |-appellat iqajjem argumenti rilevanti
f'dan ir-rigward. Ma hemmx dubju li I-ghan tal-appellanti kien li xxejjen I-
effetti tal-Ittra billi tattakka s-siwi taghha, kemm fl-aspett sostantiv taghha
u kif ukoll fl-aspetti formali. B’hekk, kienet tolqot ukoll I-effetti tal-atti
ezekuttivi mahruga bis-sahha ta’ dik [-Ittra, liema atti jolgtuha aktar fil-
lanam il-haj milli laqtitha I-Ittra. Minbarra dan, il-Qorti tirrileva li I|-Ittra
kienet kisbet sahha ezekuttiva u l-appellanti fethet din il-pro¢edura
b’rikors (mahsub ghal pro¢edimenti partikolari) u mhux b’rikors mahluf (li
huwa s-sura ordinarja tal-pro¢edura kontenzjuza) u tressqet quddiem il-

Prim’Awla tal-Qorti Civili;

14. llli b’din il-premessa, il-Qorti se tghaddi biex tqis I-ewwel aggravju,
li bih I-appellanti tilmenta li -ewwel Qorti skartat ghal kollox it-talba taghha
mressqa taht id-dispozizzjonijiet tal-Artikolu 166A(5) tal-Kodici tal-
Organizzazzjoni u Pro¢edura Civili li bis-sahha tieghu persuna intimata
fittra uffi¢jali mressqga taht dak l-artikolu tista’ titlob it-thassir taghha. L-

appellanti tilmenta li I-ewwel Qorti, minflok, strahet fuq il-parti tat-talba

marbuta mad-dispozizzjonijiet tal-Artikolu 281 tal-Kodi¢i dwar it-thassir

tal-atti ezekuttivi;

15. i l-appellat jilga’ ghal dan l-aggravju billi jghid li l-appellanti
baqghet tishag b’mod zbaljat fug I-ghamla ta’ azzjoni mressqa minnha u
li hija tahlita ta’ aktar minn azzjoni wahda. Jghid li ma tistax tibga’ tiimenta
li I-ewwel Qorti gieset l-azzjoni taghha bhala wahda li tattakka [-atti
ezekuttivi meta dik il-Qorti sarulha talbiet sewwasew ghat-thassir
taghhom. Min-naha I|-ohra, l-azzjoni tal-appellanti ma setghet qatt
twassal ghat-thassir tal-lttra ghaliex il-ligi taghti rimedju procedurali

partikolari u l-appellanti ma nqgdietx bih;

16. Il mill-atti johrog bic-car li I-azzjoni mressga mill-appellanti tolgot
kemm is-siwi tal-Ittra u kif ukoll tal-atti ezekuttivi mahrugin bis-sahha
taghha u l-ezegwibilita taghhom. Issa, filwaqt li I-Ittra sallum tikkostitwixxi
titolu ezekuttiv?, il-Mandati attakkati huma atti ezekuttivi mahruga taht is-
sahha ta’ dak it-titolu. Ma hemmx dubju li I-ewwel Qorti gharfet dan u s-
sentenza appellata tixhed dan ukoll. In-nuggas ilmentat mill-appellanti
gej mill-fatt li I-ligi taghti rimedju procedurali partikolari ghal min irid
jattakka s-siwi tat-titolu ezekuttiv miksub b’ittra uffi¢jali mahruga taht |-
Artikolu 166A tal-Kodi¢i u rimedju iehor procedurali lil min irid jattakka s-

siwi ta’ atti ezekuttivi mahruga bis-sahha ta’ titolu ezekuttiv bhal dak. L-

3 Artt. 166A(4) u 253(¢) tal-Kap 12

appellanti dehrilha li setghet tigbor flimkien iz-zewg suriet ta’ pro¢edura u
tittaghhom f'qoffa wahda biex iggib rizultat wiehed. Fil-fehma tal-Qorti,

din I-ghazla taghmel |-aggravju taghha wiehed mhux misthoqq;

17. i I-ligi tistabilixxi li persuna li kontra taghha tkun inharget ittra
ufficjali taht I-Artikolu 166A tal-Kodici tista’ tattakka s-siwi taghha (jekk
kemm-il darba ma tkunx lagghet ghaliha mod iehor fiz-zmien ta’ tletin jum
min-notifika), billi tmexxi azzjoni ghat-thassir ta’ ittra bhal dik ghal xi
wahda miz-zewg ragunijiet imsemmija, fi zmien ghoxrin jum minn
dakinhar li tkun laqghet in-notifika ta’ xi att ezekuttiv mahrug bis-sahha
taghha u billi tressaq rikors quddiem il-Qorti tal-Magistrati*. Din hija
pro¢edura partikolari, ¢ara u specifika, u I-ligi taghmilha ¢ara wkoll |i I-
ebda oppozizzjoni fsura ohra ma twaqqaf il-hrug jew I-ezekuzzjoni ta’ xi

att ezekuttiv mahrug bis-sahha tat-titolu ezekuttiv miksub b’ittra bhal dik®;

18. i, fil-fehma ta’ din il-Qorti, dan ifisser li I-ewwel Qorti setghet tqis
biss dik il-parti tal-azzjoni tal-appellanti li kienet taqa’ fis-setghat taghha.
Dik il-Qorti ma setghetx tqis dik il-parti tal-azzjoni li I-ligi tghid li messha
tressqet quddiem qorti ohra. Li kieku I-ewwel Qorti dahlet fil-kwestjoni
tas-siwi tal-Ittra u wisq aktar tan-notifika taghha, kienet tkun gieghda

tiddeciedi fug hada li I-ligi ma taghtihiex is-setgha li tiddeciedi dwarha.

4 Art. 166A(5) tal-Kap 12
5 Art. 166A(6) tal-Kap 12

10

Dan kien iwassal ukoll ghall-ghoti ta’ sentenza li ma tiswiex®. Ladarba I-
appellanti ma kinitx inqdiet bil-pro¢edura mahsuba fl-Artikolu 166A(5) tal-
Kodic¢i u gabet decizjoni mill-qorti kompetenti dwarha, |-ewwel Qorti ma
ghamlet xejn hazin li ma qisitx is-siwi tal-Ittra, imma gieset biss I|-ilmenti

dwar is-siwi u I-ezegwibilita’ tal-Mandati;

19. i ghal dawn ir-ragunijiet I-ewwel aggravju ma huwiex tajjeb u

mhux se jintlaga’;

20. lllifit-tieni aggravju taghha l-appellanti tghid li I-ewwel Qorti nagset
li thaddem sewwa d-dispozizzjonijiet tal-Artikolu 281 tal-Kapitolu 12 tal-
Ligijiet ta’ Malta u ma ratx li kien hemm tassew “raguni valida skond il-ligi”

biex thassar il-Mandati;

21. i l-appellat iwarrab ukoll dan |-aggravju billi jghid li dak li gal dwar

[-ewwel aggravju jghodd aktar u aktar ghat-tieni wiehed;

22. lli 1-Qorti tqis li hafna minn dak li jista’ jinghad dwar dan I-aggravju
inghad fil-kunsiderazzjonijiet taghha dwar |-aggravju ta’ gablu. Hawnhekk
ukoll l-appellanti tishaq li I-ewwel Qorti kien imissha rat li kien hemm
raguni tajba bizzejjed biex thassar il-Mandati ladarba [-Ittra ma kinitx

tiswa. Il-Qorti ttenni li I-ewwel Qorti ma setghetx tidhol fil-kwestjoni tas-

6 Ara artt. 789(1)(b) u 790 tal-Kap 12

11

siwi tal-lttra u dan jidher li kien il-hsieb taghha meta fissret il-gudizzju
taghha fis-sentenza appellata. Safejn jirrigwarda I-azzjoni dwar is-siwi
tal-atti ezekuttivi mahrugin bis-sahha tal-Ittra, I-ezami tal-ewwel Qorti
dwar x’setghet kienet ir-“raguni valida skond il-ligi” biex tordna t-thassir
taghhom ghal kollox jew f'bi¢¢a minnu riedet tohrog mill-Mandati nfushom
u mhux mis-siwi tat-titolu ezekuttiv li bis-sahha tieghu nhargu. Ir-
ragunijiet li gabet ’il quddiem l-appellanti quddiem |-ewwel Qorti — in-
nuggasijiet fil-formalitajiet mitluba mil-ligi dwar [-Ittra, ir-raguni ghaliex
nagset li tikkontestaha u s-siwi tan-notifika tal-istess — kienu kollha kemm
huma marbutin mas-siwi tal-lttra u bl-ebda mod ma jirrigwardaw is-siwi
tal-Mandati. Mela, I-ewwel Qorti ma nghatatilha I-ebda raguni tajba ghat-
thassir tal-Mandati ezekuttivi u ghalhekk ma naqgset bl-ebda mod li tgis

jekk kienx hemm raguni tajba biex twaqqga’ jew twaqgaf I-imsemmija

Mandati;
23. lli, ghalhekk, langas dan it-tieni aggravju mhu se jintlaga’;
24. i t-tielet aggravju jitkellem dwar in-nuggas min-naha tal-ewwel

Qorti li tgharbel sewwa I-fatti mressqa mill-appellanti. Hija tghid li s-
sentenza appellata tixhed li dik il-Qorti illimitat I-istharrig taghha fuq

aspetti u halliet ohrajn ta’ siwi barra ghal kollox jew ma semmithomyx;

12

25. llli l-appellat ma jzid xejn dwar dan |-aggravju aktar minn dak li gal

fuq l-ohrajn ta’ gablu;

26. i I-Qorti ma tarax li hemm ghalfejn togghod tghid x'inhuma r-regoli
mhaddma minnha dwar I-apprezzament tal-provi li jkun sar minn qorti tal-
ewwel istanza. Dawn huma maghrufa bizzejjed u langas I-appellanti ma
jidher li tikkontestahom. F’dan il-kaz, madankollu, huwa tajjeb li wiehed
izomm quddiem ghajnejh il-fatt li I-ewwel Qorti riedet tqis il-fatti rilevanti
biex tasal ghall-gudizzju taghha. Mhux kulma xehdet |-appellanti (u x-
xhieda li ressqet) kien rilevanti ghall-ezercizzju li kellha taghmel |-ewwel
Qorti, ukoll jekk ghall-istess appellanti setghet kienet raguni serja
bizzejjed biex tfisser I-imgiba taghha fdin il-grajja kollha. Hawnhekk
ukoll, safejn ix-xhieda taghha kienet marbuta mas-siwi tal-Ittra, I-ewwel
Qorti ma kellhiex ghalfejn tikkunsidraha u wisq angas issemmiha fis-
sentenza li tat. Min-naha l-ohra, I-ewwel Qorti wriet x’kienu r-ragunijiet i
wassluha biex tichad it-talbiet tal-appellanti u dan jixhed Ii dik il-Qorti

gieset il-fatti li kellha tqis;

27. i ghalhekk, dan l-aggravju wkoll mhux se jintlaga’;

28. i bir-raba’ aggravju l-appellanti tilminta li s-sentenza appellata

hija nieqsa minn motivazzjoni xierqa tar-ragunijiet li wasslu lill-ewwel

Qorti tasal ghad-decizjoni taghha. 1zzid tghid li s-sentenza appellata

13

m’hijiex konformi ma’ dak li I-ligi titlob li sentenza jmissu jkollha u li
sahansitra tikser il-prin€ipji ta’ Justizzja naturali u I-jedd tal-partijiet ghal

smigh xieraq;

29. llli l-appellat iwarrab b’qawwa dan I-aggravju wkoll. Huwa jghid li I-
appellanti ssejjes dan I-aggravju fug nugqgas li gej minnha stess u jishaq
li ghadha tinsisti li ghamlet sewwa li mexxiet ’il quddiem azzjoni li kienet

tahlita ta’ zewq azzjonijiet fwahda;

30. i I-Qorti tgis li dan |-aggravju, fis-sewwa, jimmira ghall-ezami tas-
siwi nnifsu tas-sentenza appellata, minhabba li I-ligi titlob” li kull sentenza
ghandha ggib ir-ragunijiet li jwasslu lil xi qorti biex taghti d-decizjoni li tkun
tat. Ma hemmx dubju li din il-htiega thares wiehed mill-principji ewlenin
tal-haqq naturali li jitlob li kull sentenza jew decizjoni tkun motivata u turi
ghaliex tkun inghatat decizjoni u mhux ohra, b’mod partikolari f kawza fejn

il-partijiet ikunu hadu pozizzjonijiet li ma jagblux;

31. i I-ligi taghmilha ¢ara li biex tista’ tintlaga’ s-sejha ta’ nullita™ ta’
sentenza jentieg li min jallega dan juri li sentenza bhal dik kienet imsejsa
fuq nuqqas ta’ gurisdizzjoni jew fuq in-nuqqas ta’ ¢itazzjoni, jew fuq I-
illegittimita tal-persuna jew li s-sentenza moghtija mill-ewwel Qorti tkun

iddecidiet fuq hwejjeg li ma ntalbux (‘extra petita’) jew dwar aktar minn

" Art 218 tal-Kap 12

dak li ntalab (‘ultra petita’) jew li tkun milquta minn kull difett iehor li
jippregudika I-jedd ta’ smigh xieraq®. Minkejja dan, u b’harsien tal-
principju li safejn jista’ jkun sentenza m’ghandhiex tithassar b’mod legger
u b’heffa jekk kemm-il darba tista’ tkun salvata®, l-e¢¢ezzjoni tan-nullita’
tas-sentenza ma tintlagax jekk jintwera li ma tirrizultax xi wahda mic-
cirkostanzi li ssemmew qabel u jekk is-sentenza tkun Justa fis-sustanza

taghha;

32. Fost I-elementi li s-sentenzi ghandu jkollhom ghas-siwi taghhom,
il-ligi ssemmi li I-parti operattiva ta’ sentenza ghandha tinkludi t-talbiet jew
[-e¢cezzjonijiet li jkunu maqgtugha u kull dikjarazzjoni mahsuba biex tkun
konklussiva jew li torbot*°. Minbarra dan, il-ligi titlob ukoll li kull sentenza
taghti r-ragunijiet li fughom il-qorti tkun sejset id-decizjoni taghha u
ssemmi wkoll riferenza ghall-procedimenti, ghat-talbiet attrici u I-

eccezzjonijiet tal-konvenut;

33. llli I-htiega ta’ motivazzjoni xierqa f'sentenza tqieset dejjem bhala
element kostituttiv ewlieni biex jiddetermina s-siwi ta’ sentenza jew
provvediment, ghaliex dan mhux biss isejjes il-parti dispozittiva taghha,
imma jfisser lill-partijiet kif u ghaliex il-Qorti tkun waslet ghal dik id-

decizjoni. ll-motivazzjoni f'sentenza ma titlobx li I-Qorti li tkun toqgghod

8 Art. 790 tal-Kap 12

° App. Civ. 7.10.1991 fil-kawza fl-ismijiet Mallia v. Manager Water Works Department
(Kollez. Vol: LXXV.ii.446)

10 Artt. 23 u 219 tal-Kap 12

issemmi b’reqga kull sottomissjoni jew kull prova li tkun tressget
quddiemha®!, izda jkun bizzejjed li r-ragunament maghmul minn dik il-
Qorti jwassal biex jorbtu ma’ dak li jkun intalab u dak li jkun deciz'? u
sakemm il-konkluzjoni milhuga mill-Qorti fis-sentenza taghha ma tkunx

kontradittorja mal-kunsiderazzjonijiet li tkun ghamlet®3;

34. i jekk minn gari ta’ sentenza jkun jidher li I-Qorti tkun ghamlet
stharrig tal-kwestjonijiet rilevanti, imqar jekk tkun strahet hafna fuq dak i
jressqu quddiemha I-perizji tal-esperti gudizzjarji mahtura jew fuq il-
kunsiderazzjonijet li tkun ghamlet f'sentenza ohra fxi kawza marbuta
maghha bla ma zzid xejn aktar jew mill-angas, dan ma jwassalx biex is-
sentenza moghtija tkun milquta min-nullita™*.  Minbarra dan, il-
motivazzjoni mistennija ma ghandhiex tkun tabilfors fis-sura ta’
diskussjoni elaborata jew imtennija ta’ kull punt li jitgajjem quddiem il-
gorti: huwa bizzejjed li s-sentenza taghti ’| min jagraha r-raguni ghaliex

il-qorti tkun qatghet il-kaz b’mod partikolari;

35. i fil-kaz li din il-Qorti ghandha quddiemha, johrog ¢ar Ii I-ewwel
Qorti waslet ghall-fehma taghha dwar is-siwi tat-talbiet tal-appellanti wara
li gieset in-natura ta’ azzjoni li tressget quddiemha, il-prin€ipji tad-dritt li

jirregolaw proc¢edura bhal dik, u t-thaddim tac-cirkostanzi tal-fatt ma’ dawk

11 App. Civ. 31.5.2013 fil-kawza fl-ismijiet Godfrey Schembri v. Victor Portelli

12 App. Inf. PS 12.1.2005 fil-kawza fl-ismijiet Charmaine Camilleri v. Eugenio Abdilla et

13 App. Inf. PS 28.4.2004 fil-kawza fl-ismijiet Agricultural Co-Operative Ltd. v. Peter Axisa
14 App. Civ. 18.7.2017 fil-kawza fl-ismijiet Romeo Zahra et v. John Zerafa et

il-prin¢ipji. Kif inghad qabel, I-ewwel Qorti setghet tqis biss dak li kien fis-
setghat taghha li tqis, u hwejjeg ohra li kienu jmorru lil hinn mis-setghat
taghha lanqas biss kellha ghalfejn issemmihom. Minn gari tas-sentenza
appellata, ma jistax jinghad li din tongos mill-element tal-ghoti ta’
ragunijiet li jfissru ghaliex lI-ewwel Qorti waslet ghall-fehma i ghaliha
waslet. Din il-Qorti wkoll tasal ghall-istess fehma. Fuq kollox, minkejja I-
aggravju tal-appellanti, is-sura tas-sentenza appellata kienet tajba
bizzejjed biex hija setghet tressag minnha aktar minn aggravju wiehed

motivat, kif rajna aktar gqabel,

36. i fid-dawl ta’ dawn il-kunsiderazzjonijiet, langas dan |- aggravju

ma jidher misthoqq u mhux sejjer jintlaga’;

37. i fl-ahhar aggravju l-appellanti tlum lill-ewwel Qorti talli nagset li

tqis it-talbiet taghha marbuta mat-thassir tal-Ittra u s-siwi taghha;

38. llli l-appellat jilga’ ghal dan I-aggravju billi jghid li huwa ripetizzjoni

ta’ aggravju li tressaq gabel u wiehed fieragh;

39. lli I-Qorti diga’ tat il-fehmiet taghha dwar din il-haga hija u tqis I-
ewwel aggravju®® u, ghall-istess ragunijiet li jissemmew hemmhekk, issib

li dan |-ahhar aggravju wkoll ma huwiex tajjeb u mhix se tilgghu;

1588 16 — 8 supra

Decide:

40. Ghaldagstant, ghal dawn ir-ragunijiet, il-Qorti gieghda tagta’ u

tiddeciedi I-appell billi:

Tichad I-appell tar-rikorrenti ezekutata bhala mhux misthoqq fil-fatt u fid-
dritt u tikkonferma ghal kollox is-sentenza appellata moghtija fit-28 ta’
Frar, 2018, fil-kawza fl-ismijiet premessi, bl-ispejjez taz-zew( istanzi

kontra |-istess appellanti ezekutata.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

